
KISWAHILI 2 
(
Kwa watahiniwa Walioko na Wasiokuwa Shuleni) 

 

 
Maelekezo 
1. Mtihani huu una sehemu A na B zenye jumla ya maswali nane (8). 
2. Jibu maswali yote katika sehemu A na maswali matatu (3) kutoka sehemu B. Swali la tano (5) ni la lazima. 
3. Sehemu A ina alama arobaini (40) na sehemu B ina alama sitini (60). 
4. Zingatia maelekezo ya kila sehemu na ya kila swali. 
5. Majibu yote yaandikwe kwa kalamu yenye wino wa bluu au mweusi. 
6. Simu za mkononi na vitu vyote visivyoruhusiwa havitakiwi katika chumba cha mti- hani. 
7. Andika Namba yako ya Mtihani katika kila ukurasa wa kijitabu cha kujibia. 

SEHEMU A (Alama 40) Jibu maswali yote katika sehemu hii. 
1. Uchambuzi na ufafanuzi wa kazi za fasihi zilizo katika mazungumzo au maandishi huwa na lengo la kubainisha fani na maudhui katika kazi hizo. Fafanua bayana sifa tano za mchambuzi na mfafanuzi wa kazi za fasihi. 
2. Washairi wengi wamekuwa na malumbano juu ya uwepo wa makundi mawili, ya mashairi yaani mashairi ya kimapokeo na mashairi huru. Ukiwa mmoja wa wanafunzi nguli wa fasihi fafanua vyanzo vitano vya malumbano hayo ukionesha utofauti wa makundi hayo ya mashairi. 
3. Eleza maana ya dhana zifuatazo: 
(a) Mhusika kivuli 
(b) Mahadhi (c) Kongozi 
(d) Ngomezi 
(e) Taswira 
4. Soma matini ifuatayo kisha eleza mbinu tano za kifani zilizotumika kuunda matini hii kwa kutoa mifano kwa kila mbinu: 
GLORY (Anaanza kulia) 
GLAD: Eeh! Ukweli unauma . . . . . . . . . . . . . . . . . . . . . . . . . . . . . . . . . . . . . . . . . . . . 
MAMA GLORY: Aaagh baba Juma usimfikirie motto mambo mabaya GLAD: Hapana. Huyu motto amekwishaanza kuharibika, mara nyingi nime- andikiwa barua na baba ake mdogo kusema Glory hatulii na wewe hukuamini ukasema wanaanza kumsingizia motto wako, mpaka tukagombana na aliyekuwa anatusomea barua zetu (Mara hodi ikasikika) 
Eheee! Sasa utaniona nitamnyoosha barabara. (Anachukua fimbo yake iliyokuwa imeegemea ukutani na anakwenda karibu na mlango na anainua fimbo kungo- jea ishuke maratu apigaye hodi atakapoingia) 
MAMA GLORY: Hapana baba Glory! (Anamshika lakini anamsukuma) sio vizuri. 
GLAD: Sogea huko! (Mgeni anaingia na fimbo ya mzee inashuka na kutua be- 
gani mwake) Wewe ndiye . . . . . . . . . . . . . . . . . . . . . . . . . . . . . . . . . . . . . . . . . . . . . . . 
GIFT: (Anaanguka kwa uchungu na barua alizoshika zinatapakaa chini) Ochchch mzee vipi? Nimekukosea nini? Ahaa. (Akainuka na kushika begi lake. Ndipo Gerrald anaona kosa lake. Glory baada ya kuona barua anatoka). GLAD: Oooh! Pole sana mwanangu sikujua kama ni wewe. Tulikua tunamtege- mea mpumbavu mmoja lakini bahati yake. Pole sana mwanangu! (Anasaidia kuokota barua). 
GIFT: Looh! Pameumana. Pole tu haisaidii kitu. Mzee siku nyingine uwe na uhakika au la tutaogopa kukuletea barua zako. Unaonesha kuwa ni mkali sana! sana! sana! 
GLAD: (Huku akicheka): Eheeee........eheeee.........eheeee.  wazee wakati mwingine huwa tuna hasira. Kuna barua yetu? Kutoka Dar es Salaam? 
SEHEMU B (Alama 60) 
Jibu maswali matatu (3) kutoka sehemu hii. Swali la tano (5) ni la lazima. 
ORODHA YA VITABU KWA SWALI LA 5 − 8. 
 
USHAIRI 
	Kimbunga 
	 
	— 
	 
	Haji Gora 

	Mapenzi Bora 
	
	— 
	
	Shabani Robert 

	Chungu Tamu 
	
	— 
	
	Theobald A. Mvungi 

	Fungate ya Uhuru 
	
	— 
	
	Mohamed S. Khatibu 

	RIWAYA 
Usiku utakapokwisha 
	 
 
	— 
	 
 
	Mbunda Msokile 

	Kufikirika 
	
	— 
	
	Shabani Robert 

	Mfadhili 
	
	— 
	
	Hussein Tuwa 

	Vuta N’kuvute 
	
	— 
	
	Shafi Adam Shafi 

	TAMTHILIYA 
Kwenye Ukingo wa Thim 
	 
 
	— 
	 
 
	Ebrahim Hussein 

	Morani 
	
	— 
	
	Emmanuel Mbogo 

	Kivuli Kinaishi 
	
	— 
	
	Said Mohamed 

	Nguzo Mama 
	
	— 
	
	Penina Muhando 


5. Fikra za kuleta mabadiliko ya haraka na kuikomboa jamii huhitajika haraka iwezekanavyo katika kuondoa utendaji mbovu. Jadili kauli hii kwa kutoa hoja nne (04) kutoka katika kila tamthiliya mbili ulizosoma. 
6. Kwa kutumia diwani mbili ulizosoma jadili aina tofauti za miundo ya shairi. Miundo minne (04) katika kila kitabu cha shairi. 
7. Wahusika katika shairi ni moja ya kipengele muhimu katika uwasilishaji wa ujumbe. Kwa kutumia diwani mbili (02) ulizosoma thibitisha kauli hii kwa kutoa hoja nne (04) kwa kila diwani. 
8. Kwa kutumia riwaya mbili kati ya ulizosoma eleza namna migogoro mingi katika jamii inavyosababishwa na tamaa. Hoja nne (04) kutoka katika kila kitabu. 
 	Ukurasa wa 1 kati ya 4 
 	Ukurasa wa 1 kati ya 4 
 	Ukurasa wa 1 kati ya 4 

